
Davos la coeducaziun
schea la creativitad
Las scolastas da lavur manilas e da te-
gnairchasa dal Grischun han organisà
ina concurrenza da scolars. 4

Passa 100 000 tedlan 
Radio Rumantsch
Tenor il servetsch da la SSR han inditgà
102 000 persunas ch’ellas chapeschian e
taidlian emissiuns rumantschas da radio. 17

LA VOUSCH DA SURMEIR

Las auas cleras fan speranzas
Dumengia, il 1. da matg, entschaiva la pestga

Betg mo avant ils 9 da settember datti sintoms da fevra, era emnas avant il 1. da matg. CARICATURA R. GIGER

■ (pn) «Igl ei aunc in tec baul
da semnar», di il meisterhor-
tulan Martin Wieland da Tu-
mein. Tgei flura ch’ei uonn el
trend sa Wieland aunc buca
dir. Ton ei denton gia uss segir:
«La glieud schazegia fluras
grondas ed imposantas.» Plina-
von mischeidien ils hortulans
da hobi bugen fluras gaglias
cun fluras da structura. La co-
lur dalla flur gioga pia in rolla
impurtonta. La fin finala duei
il curtin esser in liug nua ch’ins

sesenta bein. «La clientella en-
quera adina dapli fluras alter-
nativas. Igl ei buc interessant
sch’il vischin ha las medemas
fluras», manegia Wieland. Las
plontas mediterranas sco il fi-
gher, la plonta d’olivas ni igl
oleander ein stadas las plontas
preferidas igl onn 2004. Per far
prosperar las fluras duein ins
aschuntar duas tochen treis ga-
das ad jamna cultem ell’aua.

Novas vias tar la producziun 
da meds d’instrucziun
«Rumantsch grischun en scola» sco signal da partenza

■ (cc) Ils «meds d’instrucziun
dal Grischun» van en l’avegnir
novas vias areguard la pro-
ducziun da meds d’instrucziun.
Entant ch’ils meds d’instruc-
ziun vegnivan elavurads fin
uss bunamain mo en il temp li-
ber, duain las collavuraturas
ed ils collavuraturs vegnir
distgargiads da qua davent a
moda adequata da lur ulteriu-
ras incumbensas. Er la produc-
ziun da meds d’instrucziun na
vegn – sche pussaivel – betg pli
pajada per ura, mabain tras pau-
schalas resp. tras salaris fixs. In
exempel fitg real: Ina persuna
d’instrucziun che instruiva fin
uss a 100%, dat da nov scola a
60% e lavura a 40% vi da la
producziun da meds d’instruc-
ziun. La relaziun d’engascha-
ment tranter la vischnanca e la
persuna d’instrucziun resta; ils
custs da salari per ils 40% da la
producziun da meds d’instruc-

ziun paja il chantun cumplaina-
main a la vischnanca. 

Questa midada en la produc-
ziun da meds d’instrucziun aug-

menta la valur da questa lavur
pretensiusa ed impurtanta, e
quai sut cundiziuns da basa pli
professiunalas. La nova regula-

ziun entra en vigur a medem
temp sco l’elavuraziun dals meds
d’instrucziun per introducir il
rumantsch grischun en scola. La
producziun da questa nova gene-
raziun da meds d’instrucziun
succeda en cooperaziun dals
meds d’instrucziun dal Grischun
e dal project chantunal «ru-
mantsch grischun en scola». 

I vegn dà in grond pais d’elavu-
rar tut ils cuntegns en stretga colla-
vuraziun cun las persunas d’in-
strucziun en las regiuns, nua ch’ils
meds d’instrucziun vegnan er ap-
plitgads pli tard. Uschia duai ve-
gnir garantida ina relaziun directa
tranter il nov material d’instruc-
ziun e la pratica d’instrucziun. 

Persunas d’instrucziun che han
interess da collavurar vi da quests
meds d’instrucziun vegnan infur-
madas davart ulteriurs detagls en il
fegl uffizial dal chantun, en il fegl
scolastic grischun u sut: www.ru-
mantsch-grischun.ch.

La magistraglia vegn integrada en la producziun da mieds novs d’in-
strucziun dal Grischun. FOTO P. DE JONG

